MESSAGG FIL-BIDU TAS-SENA GUZEPPINA
FIL-PARROCCA TAL-QALA

Gheziez,

Fil-bidu tas-Sena Guzeppina li se ticcelebraw fil-parrocca taghkom, fl-okkazjoni tal-150
anniversarju minn meta 1-Papa Beatu Piju IX iddikjara lil San Guzepp bhala Patrun tal-Knisja
Universali, nixtieq nagsam maghkom ftit hsibijiet dwar dan il-qaddis. Bil-kontra ta’ kif xi
kultant nimmaginawhom, nitkellmu dwarhom, u nippruvaw naghtuhom gieh, il-gaddisin
mhumiex nies tal-passat. Huma nghaqdu ma’ Kristu. Il-fidwa ta’ Kristu dawlet il-hajja u 1-
missjoni taghhom fil-Knisja, u kienu ghad-dinja “Kristu iehor”. U peress li “Gesu Kristu
huwa l-istess, ilbierah, illum, u dejjem” (Lhud 13:8), anki l-qaddisin jibgqghu ghal dejjem.
Kliemhom, ghemilhom, u l-hajja kollha taghhom mhumiex biss xi haga tal-imghoddi, imma
msiebah jiddu li permezz taghhom “Kristu jhobb lill-Knisja, imantniha u jiehu hsiebha” (ara
Efes 5:29). Mhux ta’ b’xejn li I-Knisja dejjem ghallmet li t-tigdid veru taghha ma jigi minn
hadd ghajr mill-qaddisin.

Dan li ged nghid jghodd b’mod specjali ghal San Guzepp, li fit-tradizzjoni jissejjah ukoll “il-
Kbir Patrijarka”. Ghalkemm ftit nafu dwar il-hajja tieghu, ir-“ritratt” 1li nsibu tieghu fil-
Vangelu skont San Mattew ghadu jkellimna sal-lum. Malli nergghu naqraw bilmod is-siltiet
tal-Vangelu 1i jitkellmu dwaru, u nirriflettu ftit dwarhom, nindunaw kemm San Guzepp
ghandu x’jghidilna, lilna bhala individwi, bhala Knisja, u bhala soc¢jetd. San Guzepp
ikellimna dwar il-paternita f’so¢jeta li fiha l-figura tal-missier ged tigi nieqsa, dwar l-imhabba
vera fi Zmien meta hawn xewqa ghal ezempji ta’ mhabba awtentika, dwar il-fedelta fi Zmien
meta ahna lkoll ittentati naharbu quddiem it-tbatiji u l-isfidi li jigu fugna, dwar is-sejhat ta’
Alla meta l-vokazzjonijiet qeghdin jongsu, dwar is-skiet fi zmien li fih min m’ghandux vuci
gisu ma jezistix, dwar il-fidu¢ja f’ Alla I-Missier kontra t-tentazzjoni li nharsu lejn Alla bhala
xkiel ghalina, dwar kif il-bniedem huwa msejjah jiehu hsieb Dak li hu ta’ Alla minghajr ma
jaghmlu tieghu kontra t-tentazzjoni tar-reghba u l-egoizmu...

Jien cert li matul din is-Sena Guzeppina, bl-ghajnuna tal-Arcipriet u tas-sacerdoti l-ohra li
jaqdu lill-komunita parrokkjali, intom se tirriflettu dwar dan. Min-naha tieghi jien nixtieq
inpoggi quddiem ghajnejkom lil San Guzepp li johlom u ma jibzax mill-holm tieghu. Fil-
Vangelu skont San Mattew, San Guzepp jigi mwissi fil-holm erba’ darbiet u kull meta
jistenbah “jaghmel kulma jordnalu I-anglu tal-Mulej” (ara Mt 1:24). L-isfida ta’ Guzeppi hija
doppja: mhux biss li jobdi mill-anglu, imma qabelxejn li jafda fil-holm tieghu; li jemmen li
f’dik il-holma hemm dak li Alla ged isejjahlu ghalih.

Mhux facli li tafda fil-holm. Min johlom isib kontrih l-urgenzi tal-hajja ta’ kuljum li
jimponulna li “dejjem hekk sar” u li “ma nistghux naghmlu mod iehor”. Isib kontrih lil dawk
il-persuni li jahsbu li huma konkreti u li lil min johlom se jgibuh lura b’sagajh mal-art. Isib
kontrih id-dubju jekk dik il-holma hijiex frott tal-fantasija jew harba mir-realta. L-ewwel
ghazla li tigi quddiem il-holm huwa li nwarrbuh u ninsewh. Imma San Guzepp fil-holm
tieghu jara xi haga ohra: 1-ghazliet il-godda li ghalihom kien ged isejjahlu Alla. Qabel il-holm
jahseb li s-soluzzjonijiet ghall-problemi u l-isfidi li jsib ruhu fihom huma skont kif dejjem sar
sa dak il-hin. Huwa fil-holm li l-anglu tal-Mulej jurih modi godda u jiftahlu quddiemu toroq
godda. Seta’ facilment nesa dak il-holm bhallikieku kien semplic¢i thewdin tal-lejl. Imma
fihom jara l-verita ta’ Alla.



Jiena nemmen li anki ahna bhala Knisja xi kultant naqghu fit-tentazzjoni li ma noholmux
izjed, imma li semplicement nadattaw irwiehna ghal dik li nahsbu li hija r-realta. Ghalhekk
naqtghu qgalbna bl-iskuza li “m’hemmx x’taghmel”, u nirriducu I-hajja Kristjana taghna ghal
attivitajiet 1i bihom “indawru r-rota”. Izda ahna mhux ghal dan gejna msejhin! Il-Papa
Frangisku jhobb jikkwota s-silta mill-ktieb tal-profeta Goel: “Wara dan, jigri li jiena
nsawwab I-Ispirtu tieghi fuq il-hlejjag kollha. Uliedkom ihabbru, subien u bniet, ix-xjuh
taghkom ikollhom holm, iz-zghazagh taghkom jaraw vizjonijiet” (3:1). Dan I-Ispirtu
ssawwab fugna lkoll, u jekk naghmlulu I-wisa’ jghinna sabiex ma nitilfux il-hila li noholmu,
li ninfethu b’fiducja ghall-gdid li 1-Mulej isejhilna ghalih minkejja d-diffikultajiet kollha li
jinqalghu.

Dan nixtieq li taghmlu tul din is-Sena Guzeppina. Ma’ San Guzepp, Patrun taghkom u tal-
Knisja Universali, toholmu dwar il-familji, il-genituri, 1-ulied li jsawru l-komunita parrokkjali
taghkom. Toholmu dak li 1-Mulej ged jixtieq minnhom. Nixtieq li anki s-sacerdoti joholmu
dwar il-parrocca, dwar dawk li jigu l-knisja u dawk li ma jigux, dwar sejhat godda li I-Mulej
jista’ jkun li ged jaghmel fil-Qala, dwar toroq godda li 1-Mulej ged jindika ghall-parrocca.
Jalla bl-ghajnuna ta’ San Guzepp noholmu kif nistghu nsewwu l-firdiet u ndewwu l-gerhat li
jidher li m’hemm ebda soluzzjoni ghalihom, noholmu wkoll modi godda kif inkunu grib
dawk li ged ibatu, b’mod partikulari 1-morda, 1-anzjani abbandunati, u persuni li nqabdu f’xi
vizzju.

Nisthajjilkom qed tistagsuni: Kif se naghrfu 1-holm mit-thewdin? Dak il-holm tassew li hu
mnebbah minn Alla, jew mill-fantasiji ta’ mohhna li fihom ma jkunx hemm hlief ix-xewqat u
l-aspirazzjonijiet taghna? Il-holm tassew jigi biss mill-bniedem mistiku “li jidhol f’relazzjoni
personali u immedjata ma’ Alla [...] li jaghmel esperjenza ta’ Gest Kristu” (Omelija tieghi
Lejn Knisja mistika tal-15 ta’ Awwissu 2019). San Guzepp holom ghax laqa’ lil Gesu f’hajtu
u bhal Marija sar dixxiplu tieghu. Il-holm taghkom se jsehh dagskemm tul din is-sena se
taghmlu ghazliet favur Gest, u kemm se taghrfu fil-misteru tieghu 1-qalba tal-fidi taghna. ’1l
boghod minnu hemm biss qtigh ta’ galb jew realizmu pessimista.

Jiena se nkun ingieghed is-sejha u l-gejjieni tieghi taht il-harsien ta’ San Guzepp. Kien taht il-
harsa paterna ta’ Guzeppi li 62 sena ilu rcevejt is-Sagrament tal-Maghmudija fil-Fonti ta’ din
il-Knisja arcipretali u hekk bdejt il-mixja Nisranija tieghi. Kienu I-antenati tieghi,
partikularment in-nanniet materni — devoti kbar ta’ San Guzepp — li ghenuni nitlaq nimxi
f’dik it-trig li llum wasslitni biex naqdi lill-Knisja fil-ministeru ta’ Isqof. Inheggigkom titolbu
ghalija biex bl-intercessjoni ta’ San Guzepp inkompli inwiegeb bil-fedeltd kollha ghall-
vokazzjoni tieghi.

